
Avannaata Kommuniani Kommunalbestyrelse-p ’Sumiiffinni immikkut toqqakkani takornariartitsisarnernut
akuersissuteqartarneq pillugu Inatsisartut inatsisissaattut siunnersuummik tusarniaassuteqarneq’ 21. maj immikkut
ittumik ataatsimiinnermi eqqartorpaa.
 
Kommunalbestyrelse-p asimi takornariartitsinermi misilittakkat aallaavigalungit sumiiffinni immikkut toqqakkani
takornariartitsisarnernut akuersissuteqartarneq pittaasutut nalileqqanngilaa, innersuussutiginangulu Avannaata
Kommuniani atorneqassasoq.
 
Nunatsinni nunamik piginnittussaaneq inuiaat tamarmik piginnaatitaaffigisaat innarlerneqartutut atuisunik
misigineqartarpoq takornarialerisut sumiiffinni assigiinngittuni kisimiittussaassuseqartutut pissusilersuleraangata,
naak taamak pisinnaatitaaffeqanngikkaluarlutik, taamaattumik ’Sumiiffinni immikkut toqqakkani
takornariartitsisarnernut akuersissuteqartarneq’ atuutsinneqalissangaluarpat asiartarfinni assigisaannilu toqqissilluni
pilinerit asiarnerillu ingerlasinnaajunnaaratarsinnaanerat Kommunalbestyrelse-mit ernummatigineqarpoq.
 
Toqqammavilersuutit innersuussutigalungit ’Sumiiffinni immikkut toqqakkani takornariartitsisarnernut
akuersissuteqartarneq pillugu Inatsisartut inatsisissaattut siunnersuummik tusarniaassuteqarneq’ Avannaata
Kommuniani atuutsissanngittoq Kommunalbestyrelse-p ulloq 21. maj ataatsimiinnermini aalajangerpaa.
 
Ilanngullugu oqariartuutigineqarpoq inatsit atuutilissangaluarpat aalajangersaanerit qitiusumi ingerlanneqartaratik
nunap immikkoortuini kommunini aqunneqartariaqartut, taakkua sumiffinni ilisimasaqartuuneri
toqqammavigalungit.

